
CRNA HRONIKA

Policija u Doboj Jugu izvršila pretres: Pronađena
droga, oružje i municija

Autor: ZOS Radio / 19 Februara, 2025

U ulici Brezik, u mjestu Matuzići, općina Doboj Jug, policijski službenici Policijske stanice Doboj Jug,

postupajući po naredbi Općinskog suda u Tešnju, izvršili su pretres kuće, pomoćnih objekata i vozila koje

koristi D.A. (1978) iz Doboj Juga.

Kako je saopćeno iz Ministarstva unutrašnjih poslova Zeničko-dobojskog kantona (MUP ZDK), prilikom

pretresa pronađeni su i oduzeti sljedeći predmeti: 3 grama biljne materije koja asocira na opojnu drogu

marihuanu, 1,15 grama praškaste materije koja asocira na opojnu drogu speed, vaga za precizno vaganje,

gasni pištolj sa okvirom i 5 metaka, 92 komada pištoljske bojeve municije različitih kalibara.

Zbog postojanja osnova sumnje da je počinio krivično djelo „Posjedovanje i omogućavanje uživanja

opojnih droga“, kao i krivično djelo iz člana 52. Zakona o nabavljanju, držanju i nošenju oružja i municije

ZDK, D.A. je lišen slobode i zadržan u prostorijama za zadržavanje. Nad njim je sprovedena kriminalistička

obrada, a dalji postupci su u nadležnosti pravosudnih organa.

